
Uttale til offentleg ettersyn & høyring - Detaljreguleringsplan for Galteråsen

næringsområde, gbnr. 1 37/832 mfl. PlanID 4631 2021 002

Vi viser til brev frå Alver kommune, datert 24.06.2022. Brevet gjeld varsel om offentleg

ettersyn og høyring av detaljreguleringsplan for Galteråsen næringsområde, gbnr. 1 37/832

mfl. PlanID 4631 2021 002.

Planområde ligg på oppsida av Alverflaten, er på om lag 1 24 daa og ligg mellom to

eksisterande næringsområde. Hovudformålet med planen er å legge til rette for utbygging av

eit nytt næringsområde for lagerverksemd og annan plasskrevjande næring.

Statens vegvesens ansvar i planarbeid er først og fremst knytt til arealbruken langs riksveg.

Vi har også ansvar for at føringar i Nasjonal transportplan (NTP), statlege planretningsliner

for samordna bustad-, areal- og transportplanlegging, vegnormalane og andre nasjonale og

regionale arealpolitiske føringar vert ivaretatt i planlegginga. Til denne planen uttalar vi oss

som statleg fagmynde med sektoransvar innanfor vegtransport.

Uttale

Statens vegvesen gav uttale til melding om oppstart av planarbeid, planprogram og

konsekvensutgreiing, i brev av 26.07.2021 . Etter vår vurdering ligg området godt til rette for

tilkomst gjennom gange, sykkel og bruk av kollektiv. Det er utarbeidd trafikkanalyse som ein

del av planarbeidet. Trafikkanalyse, utarbeidd av siv.ing. Helge Hopen, konkluderer med at

det ikkje er ikkje identifisert vesentlege risikoelement for mjuke trafikantar. Auka

eksponering av gåande og syklande er derfor ikkje vurdert som eit problem for

trafikktryggleiken i området. Det vert vidare peikt på at koplinga av Alver næringsområde til

rundkøyringa vil vere positivt for trafikktryggleiken ved å avlaste avkøyringa ved Alvervegen

som har høgare risiko for ulukker enn rundkøyring.

I trafikkanalyse står det vidare: «Planforslaget set fokus på universell veg gjennom
næringsområdet, og skal stenge deler av vegen under anleggsperioden. Så snart vegen til
næringsområdet er klart skal tilkomsten for anleggstrafikk komme frå sør, noko som vil
skape mindre støy ved bustader og meir trafikk sikkerheit i nord. Vegen i nord vil også
stengast ved bruk av skilt for all trafikk ved unntak av trafikk til knyta gardsdrift. Både
gang- og sykkelveg er tilrettelagt langs vegen og koplast saman med vegen til begge
næringsområda i nord og sør. Forflytting av tilkomst til turveg i populært friluftsområde gjev
tryggare ferdsel for mjuke trafikkantar.»

Statens vegvesen minner om at lovleg skilting krev skiltvedtak. Dersom Alver kommune

ynskjer at Statens vegvesen skal fatte vedtak i saka må det sendast inn skiltplan etc.

Vi har utover dette ikkje vesentlege merknadar til planframlegget.

Transport vest, Transportforvaltning

Med helsing

Olav B. Aga

fung. seksjonsleiar Ingelin Garen

senioringeniør

